
KRONIEK

꧋ꦏꦧꦂꦮꦂꦤꦶꦮꦂꦤꦶ꧉

꧋ꦥꦼꦛꦶꦏ꧀ꦏꦤ꧀ꦱꦏꦶꦁꦱꦼꦫꦠ꧀ꦱꦼꦫꦠ꧀ꦏꦧꦂꦱꦤꦺꦱ꧀꧉

꧋ꦢꦺꦫꦺꦁꦢꦔꦸꦥꦸꦤꦶꦏꦲꦶꦁꦯꦸꦫꦏꦂꦠꦏꦮꦼꦢꦭ꧀ꦭꦏꦼꦤ꧀ꦱꦼꦫꦠ꧀ꦏꦭꦮꦂꦠꦶꦲꦺꦁꦒꦭ꧀ꦲꦶꦁꦏꦁꦏꦤꦩꦑꦏꦼꦤ꧀꧇ꦨꦤ꧀ꦢꦺꦫꦗꦮꦶ꧈ꦩꦼꦁꦒꦃꦮꦼꦢꦭ꧀ꦭꦶꦥꦸꦤ꧀ꦏꦭꦮꦂꦠꦶꦮꦲꦸꦱꦩꦶꦁꦒꦸꦱꦥꦶꦱꦤ꧀꧈ꦲꦶꦁꦏꦁꦢꦢꦺꦴꦱ꧀ꦏꦥꦭꦤꦶꦁꦗꦸꦫꦸꦥꦔꦿꦶꦥ꧀ꦠ꧇ꦠꦸꦮꦤ꧀ꦯꦱ꧀ꦠꦿꦱꦢꦂꦒ꧈ꦏꦭꦫꦸꦩꦶꦪꦶꦤ꧀ꦗꦸꦫꦸꦥꦔꦿꦶꦥ꧀ꦠꦤꦶꦁꦏꦭꦮꦂꦠꦶꦓꦼꦤ꧀ꦛꦏꦼꦏꦼꦭꦺꦁ꧉ꦥꦔꦼꦕꦥ꧀ꦥꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦏꦤ꧀ꦠꦺꦴꦂꦥꦔꦼꦕꦥ꧀ꦥꦤ꧀ Mars ꦲꦶꦁꦏꦁꦢꦺꦫꦺꦁꦢꦔꦸꦥꦸꦤꦶꦏꦢꦶꦥꦸꦤ꧀ꦲꦼꦢꦼꦒ꧀ꦒꦏꦼꦤ꧀ꦢꦺꦤꦶꦁꦥꦫꦱꦸꦢꦒꦂꦥꦿꦶꦧꦸꦩꦶꦲꦶꦁꦏꦲꦸꦩꦤ꧀꧈ꦢꦺꦤꦺꦱꦼꦢꦾꦤꦶꦁꦱꦼꦫꦠ꧀ꦏꦭꦮꦂꦠꦶꦥꦸꦤꦶꦏꦱꦩ꧀ꦥꦸꦤ꧀ꦕꦼꦛꦮꦺꦴꦤ꧀ꦠꦼꦤ꧀ꦲꦶꦁꦤꦩꦤꦶꦥꦸꦤ꧀꧈ꦲꦶꦁꦒꦶꦃꦥꦸꦤꦶꦏꦲꦔꦸꦢꦶꦝꦠꦼꦁꦏꦧꦁꦱꦤ꧀ꦗꦮꦶ꧉

꧋ꦲꦶꦁꦏꦁꦲꦁꦱꦭ꧀ꦌꦏ꧀ꦱꦩꦼꦤ꧀ꦤꦶꦥꦸꦤ꧀ꦏꦤ꧀ꦝꦶꦝꦠ꧀ꦧꦒꦶꦪꦤ꧀ꦏꦼꦏꦭꦶꦃꦲꦶꦁꦥꦩꦸꦭꦁꦔꦤ꧀ꦥꦔꦢꦶꦭ꧀ꦭꦤ꧀ꦭꦸꦲꦸꦂꦲꦶꦁꦮꦺꦭ꧀ꦠꦼꦦꦿꦺꦝꦼꦤ꧀꧇ꦠꦸꦮꦤ꧀ꦯꦸꦩꦂꦢꦶꦭꦤ꧀ꦠꦸꦮꦤ꧀ꦄꦧ꧀ꦢꦸꦭ꧀ꦭꦃ꧉ꦲꦶꦁꦏꦁꦲꦁꦱꦭ꧀ꦌꦏ꧀ꦱꦩꦼꦤ꧀ꦤꦶꦥꦸꦤ꧀ꦏꦤ꧀ꦝꦶꦝꦠ꧀ꦧꦒꦶꦪꦤ꧀ꦏꦼꦏꦭꦶꦃꦲꦶꦁꦥꦩꦸꦭꦁꦔꦤ꧀ꦥꦔꦢꦶꦭ꧀ꦭꦤ꧀ꦭꦸꦲꦸꦂꦲꦶꦁꦮꦺꦭ꧀ꦠꦼꦦꦿꦺꦝꦼꦤ꧀꧇ꦠꦸꦮꦤ꧀ꦯꦸꦩꦂꦢꦶꦭꦤ꧀ꦠꦸꦮꦤ꧀ꦄꦧ꧀ꦢꦸꦭ꧀ꦭꦃ꧉

꧋ꦮꦶꦮꦶꦠ꧀ꦠꦁꦒꦭ꧀ 15 ꦄꦒꦸꦱ꧀ꦠꦸꦱ꧀ꦲꦶꦁꦔꦗꦼꦁꦥꦸꦤꦶꦏ꧈ꦩꦱ꧀ꦏꦥꦺ K.P.M. ꦧꦝꦺꦲꦩ꧀ꦧꦶꦏꦏ꧀ꦥꦭꦪꦂꦫꦤ꧀ꦲꦤ꧀ꦠꦮꦶꦱ꧀ꦱꦶꦥꦸꦤ꧀ꦩꦼꦫꦏ꧀(ꦨꦤ꧀ꦠꦼꦤ꧀)ꦭꦤ꧀ꦭꦩ꧀ꦥꦸꦁ꧉

꧋A.I.D. ꦩꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦲꦶꦁꦏꦩ꧀ꦥꦸꦁꦫꦚ꧀ꦕꦧꦼꦉꦩ꧀꧈ꦝꦸꦱꦸꦤ꧀ꦭꦶꦁꦒꦂ꧈ꦱꦕꦼꦭꦏ꧀ꦏꦶꦥꦸꦤ꧀ꦕꦶꦕꦭꦺꦁꦏꦃ꧈ꦮꦺꦴꦤ꧀ꦠꦼꦤ꧀ꦭꦫꦺꦏꦺꦴꦧꦺꦴꦁꦔꦤ꧀ꦠꦺꦴꦱ꧀ꦢꦢꦺꦴꦱ꧀ꦠꦶꦮꦱ꧀ꦱꦶꦥꦸꦤ꧀꧉ꦩꦼꦁꦒꦃꦩꦸꦭꦧꦸꦏꦤꦶꦥꦸꦤ꧀ꦩꦏꦠꦼꦤ꧀꧇

꧋ꦮꦺꦴꦤ꧀ꦠꦼꦤ꧀ꦠꦶꦪꦁꦠꦤꦶꦏꦺꦱꦃꦝꦠꦼꦁꦱꦧꦶꦤ꧀ꦤꦶꦥꦸꦤ꧀ꦲꦩ꧀ꦧꦼꦏ꧀ꦠꦲꦤꦏ꧀ꦏꦶꦥꦸꦤ꧀ꦲꦶꦁꦏꦁꦱꦮꦼꦒ꧀ꦲꦸꦩꦸꦂ 2 ꦠꦲꦸꦤ꧀꧉ꦢꦸꦩꦸꦒꦶꦲꦶꦁꦱꦧꦶꦤ꧀ꦠꦶꦪꦁꦮꦲꦸꦢꦩꦼꦭ꧀ꦧꦼꦝꦶꦪꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦱꦏꦸꦧꦼꦁꦔꦶꦁꦒꦸꦧꦸꦒ꧀꧈ꦭꦫꦺꦭꦗꦼꦁꦏꦱꦸꦏꦑꦏꦼꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦒꦸꦧꦸꦒ꧀꧈ꦱꦲꦭꦗꦼꦁꦲꦤꦸꦮꦺꦤ꧀ꦤꦶꦠꦤꦼꦩꦤ꧀ꦤꦶꦥꦸꦤ꧀ꦠꦶꦩꦸꦤ꧀ꦲꦶꦁꦏꦁꦠꦤ꧀ꦱꦃꦢꦶꦥꦸꦤ꧀ꦱꦧꦲꦶꦁꦩꦲꦺꦱ꧉ꦢꦶꦭꦭꦃꦏꦭꦥꦸꦤꦶꦏꦲꦶꦁꦒꦶꦃꦮꦺꦴꦤ꧀ꦠꦼꦤ꧀ꦩꦲꦺꦱꦲꦶꦁꦏꦁꦱꦮꦼꦒ꧀ꦔꦿꦶꦱꦏ꧀ꦠꦤꦼꦩꦤ꧀ꦤꦶꦥꦸꦤ꧀꧈ꦥꦸꦤ꧀ꦠꦤꦶꦱꦏ꧀ꦭꦁꦏꦸꦁꦤꦼꦥ꧀ꦱꦸꦤꦶꦥꦸꦤ꧀ꦱꦲꦭꦗꦼꦁꦲꦩ꧀ꦧꦸꦫꦸꦝꦠꦼꦁꦩꦲꦺꦱꦮꦲꦸ꧈ꦢꦺꦤꦺꦲꦤꦏ꧀ꦏꦶꦥꦸꦤ꧀ꦏꦠꦶꦭꦂꦮꦺꦴꦤ꧀ꦠꦼꦤ꧀ꦲꦶꦁꦒꦸꦧꦸꦒ꧀꧈ꦏꦭꦥꦸꦤꦶꦏꦏꦊꦉꦱ꧀ꦗꦩ꧀ 11 ꦱꦶꦪꦁ꧈ꦢꦢꦺꦴꦱ꧀ꦤꦼꦝꦼꦁꦧꦼꦤ꧀ꦠꦺꦂꦧꦼꦤ꧀ꦠꦺꦂꦫꦶꦥꦸꦤ꧀꧈ꦧꦺꦴꦠꦼꦤ꧀ꦲꦤ꧀ꦠꦮꦶꦱ꧀ꦢꦔꦸꦭꦠꦸꦧꦼꦝꦶꦪꦤꦶꦥꦸꦤ꧀ꦲꦚꦭꦠ꧀ꦥꦪꦺꦴꦤ꧀ꦤꦶꦁꦒꦸꦧꦸꦒ꧀ꦲꦶꦁꦏꦁꦲꦚ꧀ꦗꦭꦂꦫꦶꦒꦸꦧꦸꦒ꧀ꦒꦶꦥꦸꦤ꧀ꦲꦸꦒꦶꦠꦸꦩꦸꦠ꧀ꦏꦺꦴꦧꦺꦴꦁ꧉ꦠꦶꦪꦁꦠꦤꦶ꧈ꦱꦉꦁꦱꦸꦩꦼꦉꦥ꧀ꦧꦶꦭꦶꦃꦒꦸꦧꦸꦒ꧀ꦒꦶꦥꦸꦤ꧀ꦏꦧꦼꦱ꧀ꦩꦶ꧈ꦲꦺꦁꦒꦭ꧀ꦮꦁꦱꦸꦭ꧀ꦱꦸꦩꦼꦢꦾꦲꦩꦶꦠꦸꦭꦸꦁꦔꦶꦲꦤꦏ꧀ꦏꦶꦥꦸꦤ꧀ꦲꦶꦁꦏꦁꦏꦠꦶꦭꦂꦮꦲꦸ꧈ꦲꦤꦔꦶꦁꦲꦤꦏ꧀ꦏꦶꦥꦸꦤ꧀ꦱꦩ꧀ꦥꦸꦤ꧀ꦥꦼꦗꦃ꧈ꦢꦺꦤꦺꦥꦶꦪꦩ꧀ꦧꦏ꧀ꦏꦶꦥꦸꦤ꧀ꦥꦶꦪꦩ꧀ꦧꦏ꧀ꦤꦤ꧀ꦝꦁꦠꦠꦸꦏꦛꦃ꧉

꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧈ꦧꦶꦭꦶꦃꦲꦶꦁꦱꦭꦃꦱꦠꦸꦁꦒꦶꦭ꧀ꦭꦶꦁꦝꦸꦱꦸꦤ꧀ꦧꦮꦃꦝꦶꦱ꧀ꦠꦿꦶꦏ꧀ꦩꦲꦎꦏ꧀(ꦡꦁꦒꦼꦫꦁ)ꦮꦺꦴꦤ꧀ꦠꦼꦤ꧀ꦠꦶꦪꦁꦒꦝꦃꦲꦤꦏ꧀ꦭꦲꦶꦂꦩꦼꦢꦭ꧀ꦠꦶꦒ꧉ꦲꦶꦁꦏꦁꦔꦤꦺꦃꦲꦤꦺꦃꦲꦶꦱꦔꦼꦠ꧀꧈ꦢꦺꦤꦺꦏꦼꦏꦸꦭꦶꦠ꧀ꦠꦤ꧀ꦤꦶꦥꦸꦤ꧀ꦭꦫꦺꦠꦶꦠꦶꦒꦮꦲꦸꦧꦺꦢꦧꦺꦢ꧈ꦲꦶꦁꦒꦶꦃꦥꦸꦤꦶꦏꦲꦶꦁꦏꦁꦱꦠꦸꦁꦒꦭ꧀ꦥꦼꦛꦏ꧀꧈ꦱꦠꦸꦁꦒꦶꦭ꧀ꦭꦶꦥꦸꦤ꧀ꦲꦧꦿꦶꦠ꧀꧈ꦱꦠꦸꦁꦒꦶꦭ꧀ꦭꦶꦥꦸꦤ꧀ꦩꦭꦶꦃꦕꦼꦩꦼꦁ꧉ꦠꦶꦒꦠꦶꦒꦤꦶꦥꦸꦤ꧀ꦱꦩꦁꦏꦺꦱꦩ꧀ꦥꦸꦤ꧀ꦱꦩꦶꦠꦶꦭꦂ꧉

꧋ꦲꦁꦱꦭ꧀ꦌꦏ꧀ꦱꦩꦼꦤ꧀ꦤꦶꦥꦸꦤ꧀ꦏꦤ꧀ꦝꦶꦝꦠ꧀ꦧꦒꦶꦪꦤ꧀ꦲꦶꦁꦏꦁꦏꦥꦶꦱ꧀ꦱꦤ꧀ꦲꦶꦁꦥꦩꦸꦭꦁꦔꦤ꧀ꦥꦔꦢꦶꦭ꧀ꦭꦤ꧀ꦭꦸꦲꦸꦂꦲꦶꦁꦮꦺꦭ꧀ꦠꦼꦥꦿꦺꦝꦼꦤ꧀꧇ꦠꦸꦮꦤ꧀ Injo Beng Goat ꦭꦤ꧀꧈ꦠꦸꦮꦤ꧀ R. ꦯꦶꦒꦶꦠ꧀꧉

꧋ ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧈ꦧꦶꦭꦶꦃꦠꦸꦮꦤ꧀ M. ꦯꦸꦂꦪꦢꦶ꧈ꦄꦗꦸꦁꦏꦺꦴꦩꦶꦱ꧀ꦫꦺꦝꦏ꧀ꦠꦸꦂꦲꦶꦁꦝꦺꦥꦂꦠꦼꦩꦺꦤ꧀ꦪꦸꦱ꧀ꦠꦶꦱꦶꦱꦩꦁꦏꦺꦏꦠꦼꦠꦼꦥ꧀ꦥꦏꦼꦤ꧀ꦢꦢꦺꦴꦱ꧀꧇ꦮꦏꦶꦭ꧀ꦏꦺꦴꦩꦶꦱ꧀ꦫꦺꦝꦏ꧀ꦠꦸꦂꦲꦶꦁꦏꦤ꧀ꦠꦺꦴꦂꦏꦱ꧀ꦧꦸꦠ꧀꧉

꧋ꦩꦶꦠꦸꦫꦸꦠ꧀ꦱꦼꦫꦠ꧀ꦏꦼꦏꦚ꧀ꦕꦶꦁꦔꦤ꧀ꦒꦸꦥꦼꦂꦩꦺꦤ꧀꧈ꦢꦶꦤ꧀ꦠꦼꦤ꧀ꦲꦒꦼꦁꦲꦶꦁꦏꦁꦏꦠꦼꦩ꧀ꦠꦺꦴꦑꦏꦼꦤ꧀ꦲꦶꦁꦠꦲꦸꦤ꧀ 1928꧈ꦲꦶꦁꦒꦶꦃꦥꦸꦤꦶꦏ꧇ꦠꦲꦸꦤ꧀ꦧꦫꦸꦮꦭꦤ꧀ꦢꦶ 1 ꦗꦤꦸꦮꦫꦶ (ꦔꦲꦢ꧀) ꦩꦶꦏꦿꦢ꧀ꦢꦊꦩ꧀ꦏꦁꦗꦼꦁꦟꦧꦶꦩꦸꦲꦩꦂ 20 ꦗꦤꦸꦮꦫꦶ (ꦗꦸꦩꦸꦮꦃ) ꦠꦲꦸꦤ꧀ꦧꦫꦸꦡꦶꦪꦺꦴꦁꦲ꧀ꦮ 23 ꦗꦤꦸꦮꦫꦶ (ꦱꦼꦤꦺꦤ꧀) ꦱꦺꦢꦤꦶꦥꦸꦤ꧀ꦲꦶꦁꦏꦁꦩꦶꦤꦸꦭꦾ Kong Hoe Tjoe 9 ꦩꦉꦠ꧀ (ꦗꦸꦩꦸꦮꦃ) ꦒꦉꦧꦼꦒ꧀ꦥꦸꦮꦱ 23 - 24 ꦩꦉꦠ꧀ (ꦗꦸꦩꦸꦮꦃꦠꦸꦮꦶꦤ꧀ꦱꦧ꧀ꦠꦸ) ꦕꦶꦁꦧꦶꦁ 5 ꦄꦥꦿꦶꦭ꧀ (ꦏꦼꦩꦶꦱ꧀) ꦱꦺꦢꦤꦶꦥꦸꦤ꧀ꦏꦁꦗꦼꦁꦟꦧꦶꦔꦶꦯ 6 ꦄꦥꦿꦶꦭ꧀ (ꦗꦸꦩꦸꦮꦃ) ꦮꦸꦔꦸꦢꦊꦩ꧀ꦏꦁꦗꦼꦁꦟꦧꦶꦔꦶꦯ 8-9 ꦄꦥꦿꦶꦭ꧀ (ꦩꦶꦁꦒꦸꦭꦤ꧀ꦱꦼꦤꦺꦤ꧀) ꦮꦶꦪꦺꦴꦱ꧀ꦱꦤ꧀ꦢꦊꦩ꧀ꦠꦲꦸꦤꦤ꧀ꦲꦶꦁꦏꦁꦩꦶꦤꦸꦭꦾꦯꦁꦦꦔꦺꦫꦤ꧀ Hendrik 19 ꦄꦥꦿꦶꦭ꧀ (ꦏꦼꦩꦶꦱ꧀) ꦮꦶꦪꦺꦴꦱ꧀ꦱꦤ꧀ꦢꦊꦩ꧀ꦠꦲꦸꦤ꧀ꦤꦤ꧀ꦱꦁꦫꦶꦤꦗꦥꦸꦠꦿꦶ Juliana 30 ꦄꦥꦿꦶꦭ꧀(ꦱꦼꦤꦺꦤ꧀)ꦩꦶꦏꦿꦢ꧀ꦢꦊꦩ꧀ꦏꦁꦗꦼꦁꦟꦧꦶꦔꦶꦯ 17 ꦩꦺꦲꦆ(ꦏꦼꦩꦶꦱ꧀)ꦩꦼꦝꦏ꧀ꦏꦶꦥꦸꦤ꧀ꦫꦺꦴꦃꦄꦭ꧀ꦏꦸꦢꦸꦱ꧀ 27 -28 ꦩꦺꦲꦆ(ꦩꦶꦁꦒꦸꦱꦼꦤꦺꦤ꧀)ꦒꦉꦧꦼꦒ꧀ꦧꦼꦱꦂ 29 ꦗꦸꦤꦶ(ꦗꦸꦩꦸꦮꦃ)ꦮꦶꦪꦺꦴꦱ꧀ꦱꦤ꧀ꦢꦊꦩ꧀ꦠꦲꦸꦤ꧀ꦤꦤ꧀ꦏꦁꦗꦼꦁꦯꦿꦶꦩꦲꦫꦗꦥꦸꦠꦿꦶ Emma 2 ꦄꦒꦸꦱ꧀ꦠꦸꦱ꧀(ꦏꦼꦩꦶꦱ꧀)ꦒꦉꦧꦼꦒ꧀ꦩꦸꦭꦸꦢ꧀ 29 ꦄꦒꦸꦱ꧀ꦠꦸꦱ꧀(ꦉꦧꦺꦴ)ꦮꦶꦪꦺꦴꦱ꧀ꦱꦤ꧀ꦢꦊꦩ꧀ꦠꦲꦸꦤ꧀ꦤꦤ꧀ꦏꦁꦗꦼꦁꦯꦿꦶꦩꦲꦫꦗꦥꦸꦠꦿꦶ Wilhelmina 31  ꦄꦒꦸꦱ꧀ꦠꦸꦱ꧀(ꦗꦸꦩꦸꦮꦃ)ꦠꦲꦸꦤ꧀ꦮꦶꦪꦺꦴꦱ꧀ꦱꦤ꧀ꦤꦶꦥꦸꦤ꧀ꦱꦁꦩꦶꦤꦸꦭꦾ Kong Hoe Tjoe 10 ꦎꦏ꧀ꦠꦺꦴꦧꦼꦂ(ꦉꦧꦺꦴ)ꦮꦶꦪꦺꦴꦱ꧀ꦱꦤ꧀ꦢꦊꦩ꧀ꦏꦁꦗꦼꦁꦟꦧꦶꦔꦶꦯ 23 -24 ꦝꦺꦯꦺꦩ꧀ꦧꦼꦂ(ꦱ꧀ꦭꦱꦉꦧꦺꦴ)꧉

꧋Aneta ꦩꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦥꦔꦢꦶꦭ꧀ꦭꦤ꧀ꦭꦤ꧀ꦢꦿꦢ꧀ꦲꦶꦁꦨꦚꦸꦩꦱ꧀ꦲꦤ꧀ꦝꦮꦃꦲꦏꦼꦤ꧀ꦲꦸꦏꦸꦩ꧀ꦩꦤ꧀ꦏꦸꦚ꧀ꦗꦫꦭꦩꦶꦤꦶꦥꦸꦤ꧀ 2 ꦠꦲꦸꦤ꧀ꦝꦠꦼꦁꦠꦸꦮꦤ꧀ꦯꦸꦗꦩꦤ꧀꧈ꦠꦶꦭꦱ꧀ꦲꦼꦊꦥ꧀ꦥꦺꦴꦱ꧀ꦏꦺꦴꦩꦶꦱ꧀ꦲꦶꦁꦯꦸꦩ꧀ꦥꦾꦸꦃ꧈ꦲꦩꦂꦒꦶꦏꦊꦥꦠ꧀ꦠꦤ꧀ꦲꦚꦭꦶꦁꦏꦸꦃꦲꦏꦼꦤ꧀ꦲꦂꦠꦤꦒꦫꦶꦏꦛꦃꦲꦶꦥꦸꦤ꧀ꦩꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦥꦔꦢꦶꦭ꧀ꦭꦤ꧀ꦭꦤ꧀ꦢꦿꦢ꧀ꦲꦶꦁꦨꦚꦸꦩꦱ꧀ꦲꦤ꧀ꦝꦮꦃꦲꦏꦼꦤ꧀ꦲꦸꦏꦸꦩ꧀ꦩꦤ꧀ꦏꦸꦚ꧀ꦗꦫꦭꦩꦶꦤꦶꦥꦸꦤ꧀꧇꧒꧇ꦠꦲꦸꦤ꧀ꦝꦠꦼꦁꦠꦸꦮꦤ꧀ꦯꦸꦗꦩꦤ꧀꧈ꦠꦶꦭꦱ꧀ꦲꦼꦊꦥ꧀ꦥꦺꦴꦱ꧀ꦏꦺꦴꦩꦶꦱ꧀ꦲꦶꦁꦯꦸꦩ꧀ꦥꦾꦸꦃ꧈ꦲꦩꦂꦒꦶꦏꦊꦥꦠ꧀ꦠꦤ꧀ꦲꦚꦭꦶꦁꦏꦸꦃꦲꦏꦼꦤ꧀ꦲꦂꦠꦤꦒꦫꦶꦏꦛꦃꦲꦶꦥꦸꦤ꧀ f 24,000.-.

